
Efni: Umsögn Ferðamálastofu um þingsályktunartillögu um endurnýjun vegarins yfir 
Kjöl með einkaframkvæmd. Þingskjal 96 - 96. Mál. 154. Löggjafarþing 2023-2024.

Vísað er í beiðni umhverfis- og samgöngunefndar Alþingis í tölvupóst 13. febrúar 2024 þar 
sem óskað var umsagnar um þingsályktunartillögu um endumýjun vegarins yfir Kjöl með 
einkaframkvæmd.

Umsögn Ferðamálastofu
Osnortin víðemi eru verðmæt auðlind og hefur mikið gildi fyrir almenning, innlenda og 
erlenda ferðamenn. Mikilvægt er því að allar framkvæmdir sem rýrt get þessa auðlind séu vel 
ígrundaðar og horft sé til langtímasjónarmiða núverandi og komandi kynslóða til hagsbóta 
þar sem efnahagsleg, umhverfisleg og samfélagslega sjálfbæmi sé höfð að leiðarljósi. Nú er í 
gangi vinna á vegum menningar og viðskiptaráðuneytisins í góðu samstarfi við Samtök 
sveitafélaga og fyrirtækja í ferðaþjónustu um stefnumótun í ferðaþjónustu og aðgerðaráætlun 
henni tengdri til ársins 2030. Yfirskrift stefnumótunnarinnar er Leiðandi í sjálfbærni - 
Arðsöm og samkeppnishæf ferðaþjónusta í sátt við land og þjóð. Það er skýrt í þessari stefnu 
eins og svo mörgum öðrum opinberum stefnum sem unnar hafa verið á undanfomum árum að 
sjálfbærni skal vera leiðarljósið scm og að framkvæmdir skuli unnar í sátt við land og þjóð.

I þingsályktunartillögunni er gert ráð fyrir að undirbúningi framkvæmda Ijúki fyrir árslok 
2024. Ferðamálastofa telur að sá undirbúningstími sem áætlaður er sé á engu samræmi við 
þau áhrif sem framkvæmd þessi kann að hafa á svæðið í heild sinni, ímynd íslands og 
framtíðar hagsmuni. Mikilvægt er að ekki sé ráðist í framkvæmd sem þessa nema að vel 
ígrunduðu máli þar sem horft er til allra þátta sjálfbærni og hagsmuni núverandi og komandi 
kynslóða.

Virðingarfyllst, 
F.h. Ferðamálastofu

Elías Bj, Gíslason 
Forstöðumaður gæða- og þróunarsviðs

